
Mikudagur 6. apríl 2016 ·  Nr. 39mikudagsblaðið

Stovnaður: 1927 
Útgevari: Sp/f Sosialurin
Uppseting: Sosialurin

Ábyrgdarblaðstjóri:
Eirikur Lindenskov
eirikur@sosialurin.fo

Prent: Prentmiðstøðin
Avgreiðsla: mán - frí
kl. 08.00 - 16.00

Marknaðardeild
lysing@sosialurin.fo

Tórshavn Tórsgøta 1, Postboks 76, 100 Tórshavn
tel. 341800, fax 341801, post@sosialurin.fo

Suðuroy tel. 375364, fax 375464, tel. 228814,
aki@sosialurin.fo, dagfinn@sosialurin.fo

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Tel. 341800
www.sosialurin.fo

Oddagrein

Dagsins redaktørur: Eirikur Lindenskov

Tað er nærmast láturligt soleiðis, 
sum fleiri politikarar og fyrrverandi 
politikarar viðgera málið um, hvørt 
tað skal vera ókeypis at koyra 
ígjøgnum Vágatunnlin nú tá lánini 
eru goldin niður, ella tá allur parta­
peningurin er goldin landskassa­
num aftur.

– Ein púra greið avtala, siga 
summir. Marjus Dam, fyrrverandi 
tingmaður Sambandsfloksins er ikki 
í iva. Tað er ein klokkurklár avtala, 
sigur hann. Og tað sama sigur Jørg­
en Niclasen.

Men avtalan er ikki klokkuklárari 
enn so, at eingin hevur avtaluna. 
Eingin veit, hvat stendur í henni, ella 
hvar hon er. Tí nú er bara talan um 
ein munnliga avtalu í løgtinginum. 

Og í politisku skipanini eru bara 
fimm fólk tey somu, sum tá hendan 
»klokkuklára« avtalan hjá Marjusi 
Dam og Jørgen Niclasen varð gjørd.

Vit kunnu geva teimum rætt, sum 
halda uppá, at meiningin var, at tá 
lánini vóru afturgoldin, so skuldi tað 
vera ókeypis at koyra. Tað ljóðar log­
iskt, og tað ljóðar rímuligt. 

Men tað ljóðar beinleiðis tollut, tá 
ein fyrrverandi tingmaður mælir til 
fólkauppreistur, lógarbrot og sjálv­
tekt. Tá kunnu vit bara prísa okkum 
lukkulig fyri, at maðurin ikki situr á 
tingi, tí hvønn skaða kunnu slík fólk 
ikki gera har?

Men Jørgen Niclasen fær ikki 
skákað sær undan, at hann hevur 
sovið í tímanum. Snorksovið. Hann 

hevði allar møguleikar at fáa málið 
framt bæði í landsstýrinum og í løg­
tinginum. Hann umsat bæði fíggjar­
mál og samferðslumál – umframt at 
hann var maðurin, sum ráddi í sam­
gonguni, sum sat fyri valið.

Kaj Leo Johnnesen, táverandi løg­
maður og umsiting hansara komu 
til ta niðurstøðu – í einum svarið til 
Poul Michelsen, sum royndi at fáa 
greiðu á málinum – at tulkingin hjá 
Jørgen Niclasen, Marjus Dam og ørð­
um var skeiv. Løgmaður og umsiting 
hansara søgdu, at tað kann ikki 
verða ókeypis at koyra, fyrr enn lán­
ini og partapeningurin hjá landinum 
tilsamans, eru goldin aftur.

Um hetta er ein feilur ella feiltulk­
ing ella ein beinleiðis inkompetent 

niðurstøða á Løgmansskrivstovuni, 
so átti Jørgen Niclasen sum evsti 
myndugleiki at tikið málið upp og 
loyst tað. Men tað gjørdi hann ikki. 
Tí hevur Henrik Old nú arvað málið. 
Men hann hevur ikki somu geograf­

i-politisku áhuamál, sum vágating­
menn – og helst er tað tí, at hann ikki 
vil loypa framav í málinum.

Men trupulleikin er ikki størri 
enn so, at hann kann loysast. Tað 
er bara at leggja málið fyri tingið. 
Tað kann landsstýrismaðurin gera. 
Og um hann ikki ger tað, so kann 
Jørgen Niclasen gera tað. So er málið 
avgreitt – ikki bara fyri Vágatunnilin, 
men fyri Norðoyatunnilin eisini. Alt 
annað er uttanumtos og vánaligt 
politiskt handverk

Tað er gott at Marjus Dam 
ikki longur situr á Løgtingi

Einki problem at loysa

Eirikur Lindenskov
eirikur@sosialurin.fo

Grindaboðini og dramatikkurin í 
Kals oyarfirði mánadagin vístu enn 
eina ferð, at føroyskir myndug leik­
ar ikki eru brynjaðir til kunn ingar­
kríggið, sum er týðandi partur av 
at gerðunum hjá Sea Shepherd.

Meðan leiðarin fyri Sea 
Shepherd, Paul Watson, oysti við­
merk ingar og kunnandi upp lýs­
ingar út á sínum Facebook vanga, 
og harvið frá byrjan segði sína 
útgávu av hendingunum og royndi 
at tulka tær til sín fyri mun, var 
tøgn frá føroyskum myndug leik­
um, og politileiðslan var enn eina­
ferð frá verandi fyri miðlum og al­
menn ingi.

Føroyskir fjølmiðlar hava van­
liga eitt gott samstarv við løg regl­
una, og ikki minst vakt hav andi 

løg reglu fólkini, sum dag eftir dag 
greiða fjøl miðlunum frá størri og 
smærri hend ingum, gera eitt sera 
gott kunn andi arbeiði mótvegis 
miðl um og almenningi. Men í sam­
bandi við grindaátøkini hjá Sea 
Shepherd, har serliga politileiðslan 
skal úttala seg, dumpar løgreglan.

Tað er trupult at fáa fatur á 
leiðandi løgreglufólki, tað gongur 
long tíð at fáa upplýsingar, og tá ið 
hálvkvødd tíðindaskriv verða send 
út, verður viðmerkt, at løg reglan 
hevur ikki fleiri við merk ing ar. 
Hetta er frusterandi fyri miðl­
arnir og almenningin, sum royna 
at fylgja við í hendingunum, og 
aftur haldnið hjá løgregluni gevur 
vælsmurdu Sea Shepherd propa­
ganda maskinuni eina fyrimun á 

miðla pallinum, sum tey ikki áttu 
at fingið. 

Í fjørsummar var støðan øðrvísi, 
tí táverandi politiinspektørurin, 
Peter Thaysen, hevði ein nógv 
meira opnan dialog við pressu og 
al menn ing. Hann var altíð til at 
fáa fatur á, tað bar til at ringja til 
hann beinleiðis, og hann svaraði 
øllum spurningum, sum hann fekk 
svarað. Tá stóðu myndugleikarnir 
mun andi sterkari í myndini, enn 
hjálparleysa framferðin á miðla­
økinum í løtuni ger. 

Heldur ikki landsstýrið tykist 
taka propagandakríggið í álvara. 
Her fyri slapp ein søga um, at ferða­
fólk í Føroyum kundu verða rend í 
fongsul í tvey ár, um tey ikki siga 
frá grind, at ferðast víðahvar kring 

heim in í næstan tveir dagar, áðrenn 
eitt ósann førandi svar kom frá 
lands stýr inum. 

Nýggja grindalógin gevur 
myndug leikunum betri møguleikar 
at steðga grindaátøkum, men 
bæði løgregluleiðsla og almennir 
myndug leikar áttu at minst til, at 
kunn ing til miðlar og almenning 
er av alstórum týdningi – og á tí 
økinum eru Paul Watson og hans­
ara fólk í gongd við at smyrja løg­
reglu og myndugleikar av!

Watson og hansara 
fólk smyrja løgreglu og 
myndugleikar av

HJÁLPARLEYS KUNNING

Brellbitar til Vikuskifti 8. apríl

